
Díli - Prezidente Parlamento Nasionál (PN) hatete, draft lei Komunikasaun Sosiál (KomSos) ne’ebé 
Prezidente Repúblika (PR) Taur Matan Ruak haruka ba iha PN sei tau ajenda hodi haree halo 
diskusaun no aprovasaun. 
 
“Ami simu akordaun hosi Tribunál Rekursu tuir lezislativu normál ne’ebé iha Parlamentu sei haree 
fila-fali lei ida ne’e,” afirma Prezidente PN Vicente Guterres, iha Palasiu Prezidensiál, Bairo Pité-Díli, 
Sesta (20/08). 
 
Lei KomSos ne’ebé PN deside sei haree, maibé seidauk determina loron hodi bele diskuti fila-fali 
hafoin bele lori tan ba iha Prezidente Repúblika. 
 
Tanba ne’e PN rasik mós seidauk iha ajenda hodi halo diskusaun ba Lei KomSos ne’ebé PR haruka 
fila fali ona ba iha PN. 
 
“Ami ko’alia mós lei ne’e, maibe ami sei haree ida ne’e”, hatete Prezidente PN. 
Ho draft lei KomSos ne’e PR rasik lori fali ona mai iha PN hodi hare, tanba artigu balun ladun kondis 
ho konstituisaun Repúblika. 
 
Antes ne’e PR Taur Matan Ruak deklara, lei KomSos ne’e rasik haruka fila fali ba PN, tanba artigu 
balun ne’ebé ladun kondis ho Konstituisaun Repúblika no presiza haree no halo mudansa. (jxn) 
 




